SOALAN-SOALAN LISAN
MESYUARAT KETIGA TAHUN KETIGA
DEWAN NEGERI YANG KELIMA BELAS PERAK DARUL RIDZUAN

PERSIDANGAN KETIGA
27 DISEMBER 2025 (KHAMIS)

YB PUAN THULSI THIVANI A/P MANOGARAN (BUNTONG)

Susulan insiden kematian di Gunung Liang, apakah tindakan dan langkah-
langkah keselamatan tambahan yang diambil oleh kerajaan negeri bagi menjamin
keselamatan para pengembara yang menjalankan aktiviti di hutan-hutan yang
jatuh dibawah bidang kuasa kerajaan negeri?

YB ENCIK MUHAMMAD FAISAL BIN ABDUL RAHMAN (TRONG)

Berapakah jumlah penghuni jagaan warga emas, OKU dan kanak-kanak bawah
seliaan JKM di Perak , apakah usaha pihak kerajaan dalam memastikan kanak-
kanak di bawah jagaan JKM berjaya dalam pendidikan dan apakah usaha
kerajaan dalam menangani masalah permohonan kemasukan ke pusat jagaan
JKM melebihi kapasiti pusat jagaan terutama warga emas ?

YB PUAN WONG MAY ING (PANTAI REMIS)

Bagaimanakah Kerajaan Negeri merancang untuk memajukan sektor
pelancongan mesra warga emas di Perak, serta memperkukuh pembangunan
ekonomi Perak melalui penglibatan aktif dalam Silver Economy bagi
meningkatkan hasil negeri dan peluang pekerjaan tempatan?

YB DR HASHIM BIN BUJANG (BUKIT CHANDAN)

PERAK PAWSITIVE INISIATIF

a) Minta Kerajaan Negeri nyatakan perkembangan terkini dan hasil daripada
pelaksanaan program ini.

b) Selain program pemandulan anjing dan kucing bersubsidi,. apakah dasar dan
program baharu yang akan dilaksanakan?

c) Bagaimana kempen ini meningkatkan kesedaran dan kerjasama antara
pelbagai pihak?

YB ENCIK CHOONG SHIN HENG (CHENDERIANG)

Kemudahan kesihatan merupakan keperluan asas bagi kesejahteraan rakyat. Di
kawasan DUN Chenderiang, Hospital Tapah, Klinik kesihatan dan Klinik Desa
memainkan peranan penting dalam memberikan rawatan kepada penduduk.
Namun, terdapat aduan berhubung kekurangan fasiliti, peralatan perubatan,
tenaga kerja kesihatan serta tahap keselesaan pesakit di hospital, klinik dan
kemudahan kesihatan sedia ada. Sehubungan itu, saya ingin bertanya kepada
pihak kerajaan:



a) Apakah langkah yang telah dan akan diambil oleh kerajaan negeri untuk
menambah baik kemudahan Hospital Tapah, Klinik Kesihatan dan Klinik Desa
di kawasan Tapah, khususnya di DUN Chenderiang, termasuk dari segi
peningkatan fasiliti, tenaga kerja kesihatan dan peralatan perubatan bagi
memenuhi keperluan penduduk setempat seperti penambahan mesin
hemodialisis dan sebagainya?

b) Berapakah jumlah Kilinik kesihatan dan Klinik Desa di kawasan DUN
Chenderiang yang telah atau sedang dinaik taraf? Adakah kerja-kerja
pembaikan ini merangkumi peningkatan kemudahan asas seperti bekalan air
bersih, sistem saliran, dan ruang rawatan pesakit?

YB PUAN WASANTHEE A/P SINNASAMY (HUTAN MELINTANG)

Pertanian dan Pekerjaan

Soalan: Apakah usaha Kerajaan Negeri dalam membantu petani di kawasan
Hutan Melintang untuk meningkatkan hasil dan akses pasaran bagi produk
tempatan?

YB ENCIK MUHAMMAD HAKIMI HAMZI BIN MOHD HAYAT (TITI SERONG)

Adakah Kerajaan Negeri berhasrat untuk menaik taraf pintu air sedia ada di Pekan
Baru, Dennistown, Parit Buntar kepada pintu air jenis pam bagi memudahkan
pemindahan air domestik ke sungai, seterusnya mengatasi masalah banjir kilat
yang kerap berlaku di kawasan tersebut?

YB ENCIK MOHAMAD AMIN BIN ROSLAN (PENGKALAN HULU)

PENCEMARAN AIR

Adakah Kerajaan Negeri bersedia mempertimbangkan pelaksanaan “Audit
Kesihatan Air Negeri Perak” iaitu satu audit menyeluruh terhadap semua sungai,
saliran dan loji rawatan bagi memastikan ketahanan sumber air untuk jangka
panjang?

a) Adakah audit ini boleh dijalankan secara bebas oleh pihak universiti atau

institusi teknikal negeri seperti Universiti tempatan bagi meningkatkan
ketelusan?

b) Adakah Kerajaan Negeri akan bekerjasama dengan institusi pengajian tinggi,
pakar hidrologi, dan NGO alam sekitar dalam pelaksanaan audit ini?

YB ENCIK MOHD AKMAL BIN KAMARUDIN (SELAMA)

Apakah tindakan yang telah diambil oleh pihak kerajaan negeri, khususnya
melalui Exco Pendidikan, berhubung isu yang tular baru-baru ini melibatkan
Sekolah Menengah Kebangsaan (SMK) St. Michael, Ipoh, di mana dilaporkan
terdapat hidangan minuman keras dalam satu majlis alumni yang diadakan di
sekolah berkenaan?

YB ENCIK NADZIRUDDIN BIN MOHAMED BANDI (CHANGKAT JONG)

Berapakah jumlah bilangan keluarga bagi Kelas B40, M40 dan T20 yang telah
direkodkan di Negeri Perak setakat tahun 20247?

YB ENCIK ONG BOON PIOW (BERCHAM)

Tentang pembayaran fi pengurusan di kawasan Perumahan dan komersil bentuk
hak milik strata?

a) Apakah pendekatan pihak kerajaan untuk mengatasi masalah keengganan
untuk membayar fi pengurusan kepada pihak pengurusan yang diberi amanat?

b) Pihak kerajaan manakah yang bertanggungjawab untuk mengawal selia sistem
pengurusan atau perbadanan ini?

c) Sila berikan contoh-contoh hasil kerja pihak kerajaan yang membantu pihak
pengurusan,yang telah gagal berfungsi akibat pemilik enggan membayar fi
pengurusan ,dan kembali berfungsi semula ?

YB ENCIK ROSLI BIN ABD RAHMAN (PASIR PANJANG)

a) Apakah status terkini industri penanaman kenaf di negeri Perak? Setakat ini,
berapakah keluasan tanah yang digunakan untuk penanaman kenaf dan di
daerah manakah aktiviti ini dijalankan?

b) Adakah Kerajaan bercadang untuk memperluaskan kawasan penanaman
kenaf sebagai sumber ekonomi kepada petani?

YB ENCIK AHMAD BIN MAN (KUALA SEPETANG)

Apakah langkah-langkah proaktif yang dilaksanakan oleh Kerajaan Negeri dalam
menangani peningkatan kes demam denggi serta memastikan tahap kebersihan,
pengurusan longkang dan sisa pepejal di kawasan perumahan berada pada tahap
memuaskan?

YB DATO’ SHAHRUL ZAMAN BIN YAHYA (RUNKUP)

Projek Rancangan Tebatan Banjir (RTB) di Bagan Datuk, melibatkan kawasan
Kampung Sungai Nipah Baruh dan Kampung Tebuk Semani yang telah
ditangguhkan sehingga kini. Projek yang bertujuan mengurangkan risiko banijir,
kesan kerosakan harta benda awam dan pastinya untuk meningkatkan
kesejahteraan serta pembangunan ekonomi penduduk setempat. sekarang telah
tiba kembali musim tengkujuh, purata hujan sangat tinggi dan permasalahan banjir
dan air termenung kembali menghantui penduduk setempat seperti mana tahun
tahun yang lepas. soalan saya,

a) Apakah status terkini hasil kajian pihak Perunding yang di berikan amanah
untuk membuat kajian semula berkenaan Jajaran Baru seperti yang di bincangkan
di peringkat JTPD?

b) Bilakah tender baru atau SST akan di keluarkan bagi meneruskan kerja-kerja
bagi Projek RTB ini?

YB PUAN NORHASLINDA BINTI ZAKARIA (PANGKOR)

Kes kematian seorang pendaki gunung, Allahyarham Mustaggeem Mansor, 34,
yang ditemukan meninggal dunia di Gunung Liang, Perak mengejutkan
masyarakat khususnya dalam kalangan penggemar aktiviti riadah ini. Saya ingin
tahu, apakah respon kerajaan negeri dalam isu ini khususnya membabitkan SOP
aktiviti pendakian dan kawalan daripada Jabatan Perhutanan negeri?

YB KAPT(B) DATO' MOHD NAJMUDDIN BIN ELIAS (BATU KURAU)

Adakah Kerajaan Negeri membuat cadangan memajukan kawasan tertentu di
laluan baru Anak Kurau ke Kamunting sebagai pusat pelancongan?

YB PUAN KOO HAAI YEN (KERANUJI)

Projek Naiktaraf Infrastruktur di Kawasan Keranji

a) Sila nyatakan jumlah projek menaik taraf jalan raya, longkang, dan
kemudahan awam yang telah dan sedang dilaksanakan di kawasan Keranji
pada tahun 2024 dan 2025.

b) Apakah kriteria utama yang digunakan oleh kerajaan negeri dalam
menentukan keutamaan projek-projek kecil di kawasan luar bandar?

c) Adakah kerajaan negeri bercadang menambah peruntukan khusus untuk
penyelenggaraan berkala bagi jalan dan longkang di kawasan DUN Keraniji?

YB ENCIK SALLEHUDDIN BIN ABDULLAH (SELINSING)

Industri desa boleh membantu pesawah menambah pendapatan terutama
semasa hasil padi yang tidak menentu. Mohon jelaskan apakah kerajaan negeri
mempunyai perancangan khusus untuk membangunkan industri ini terutama di
jelapang padi Kerian?

YB ENCIK MUHAMMAD ZULFADLI BIN ZAINAL (SLIM)

Soalan Utama

Aktiviti JUDI Sport Toto dan Magnum (Tikam Nombor) adalah amalan yang tidak
sihat dikalangan masyarakat hari ini. Apakah bentuk pantauan undang-undang
operasi kedai ini untuk tidak melibatkan orang Islam?

Soalan Tambahan 1
Apakah hukuman yang dikenanakan terhadap premis atau individu yang terlibat
dengan kegiatan judi haram (Operasi tanpa kebenaran)?

Soalan Tambahan 2
Adakah wujud undang-undang menghadkan operasi JUDI (Sport Toto dan
mangnum) mengikut daerah?

YB ENCIK CHEAH POU HIAN (JELAPANG)

Merujuk kepada dasar penghentian pemberian lesen penjualan vape/rokok
elektronik oleh Pihak Berkuasa Tempatan di Perak yang akan berkuat kuasa pada
1 Januari 2026, persoalan saya adalah seperti berikut:

a) Bagaimanakah Kerajaan Negeri memastikan konsistensi dalam pelaksanaan
dasar ini, khususnya bagi menghalang aktiviti jualan secara pasaran gelap
tanpa lesen daripada berleluasa?

b) Memandangkan sesetengah negeri masih membenarkan penjualan vape, isu
pembelian vape secara merentas negeri oleh penduduk Perak berpotensi
menjejaskan keberkesanan dasar ini. Adakah Kerajaan Negeri telah merangka
mekanisme kawalan rentas negeri atau menjalin kerjasama dengan negeri-
negeri terbabit bagi menangani isu ini?



